
Is Matlab Ki Duniya Mein Kahin Milta Sachcha Pyar Nahi
Dekh Banakar Shyam Ko Saathi Inse Sachcha Yaar Nahi

Bhale Hi Murat Bankar Baitha Par Hai Tere Saath Khada
Aaye Sankat Jab Bhi Tujh Par Tumse Pehle Shyam Lada
Lauta Ho Mayus Kabhi Koi Ye Aisa Darbar Nahi
Dekh Banakar Shyam Ko Saathi Inse Sachcha Yaar Nahi

Jisne Sheesh Ka Daan Diya Ho Unko Tum Kya Parkhoge
Jo Na Kripa Inki Hoti To Paani Ko Bhi Tarsoge
Moh Maya Se Reejhta Ho ye Aisa Sahukaar Nahi
Dekh Banakar Shyam Ko Saathi Inse Sachcha Yaar Nahi

Kehta Raj Ki Dukh Mein Apna Dheeraj Na Khona Pyare
Kahin Aur Na Jana Tum Bas Inse Hi Kehna Pyare
Shyam Ko Jisne Jeet Liya Kabhi Hoti Uski Haar Nahi
Dekh Banakar Shyam Ko Saathi Inse Sachcha Yaar Nahi

